
這次是軒仔入行20周年的演唱會，
之前一開加到15場已打破他個人

紀錄，但還滿足不到樂迷需要，遂決定
再兩度加場，據演唱會總監馮貽柏表
示：「軒仔今次再度加場，是幾經辛苦
爭取回來的，十分多謝紅館對軒仔支
持，希望一直買不到飛的歌迷，把握最
後機會，因為這3場真的是終極加開，
不會再加，而加場門券將於明日（8
號）於網上發售。
對於跨年演唱會一加再加，軒仔表示：

「多謝樂迷的支持，有能力的話就盡量唱
多少少，免令歌迷失望，好多人向我申訴
買不到飛，最近更收到歌迷指買飛遇上騙
徒呃錢，所以公司同我研究加場，我考慮
過自己體力、工作上調配是否可以等問題
後，真心希望可以幫到歌迷朋友，等佢哋
可以有再買飛的機會，我才答應加場。有
歌迷朋友同我講，有騙徒訛稱可以代買演
唱會飛，但當大家付錢之後，便聯絡不

上，損失慘重。我真係再勸喻大家多一
次，千萬唔好向一些不明來歷的人買飛，
不要受騙。」

聽專業建議唱5日休2日
加到18場打破了個人開騷紀錄，加上

軒仔的歌不容易駕馭，問他如何保養身
體以應付這18場的體力，軒仔謂：「最
近已非常保重自己身體，加上天氣轉冷
不敢怠慢，不想病倒影響工作，今次我
有專業團隊照顧我聲帶健康，聲樂老師
和照顧我聲帶的醫生商量過，得出來的
專業建議，吩咐我唱5日休2日是最好方
法，咁樣聲帶就可以保持最佳狀態，所
以公司一早就已經按照這些專業意見去
規劃我整個演出，相信我可以得到最佳
休息。家我唯一敵人就係部手機囉，
大家都知我有『手機成癮症』，成日一
睇就唔知點解又天光，演唱會期間真係
要戒，戒唔到點算？或者可能真係要搵

人喺演唱會收工之後，收走我部手機，
咁我才可以早睡。」
早前軒仔的愛犬「妹妹」離世，軒仔

在社交平台發長文悼念：「妹妹畢業
了，佢見勻晒所有屋企人，一切都好平
靜。十五歲幾，對於哥基嚟講，已經好
叻好叻了。」軒仔又讚愛犬由細到大都
好勇敢，而軒仔近日亦已從傷痛中釋放
出來。

香港文匯報訊（記者 李思穎）張敬軒（軒仔）的聖誕跨年演唱會外界反應熱烈，門票供不應求，軒

仔宣布兩度加場，再度加開明年1月13日至15日最後3場，合共開足18場，並創造了個人開

騷新紀錄。為求以最佳狀態演出，軒仔有專業團隊照顧其聲帶健康，反而

最難過的一關便是自己的「手機成癮症」，笑言戒

不掉的話，要搵人收走他的手

機。

香港文匯報訊（記者 李思穎）黎諾
懿預期於本月將再為人父，有過生大仔
「小春雞」黎峰睿的經驗後，他今次學
會好好享受陪太太李潔瑩（Nicole）分

娩的過程，但因怕「血淋淋」而拒絕親
手為細仔剪臍帶，又揚言湊成「孖」字
已經很完美，不會再追生女。
諾懿近日積極為迎接家庭新成員作

準備，除了忙着為即將出世的BB添置
用品外，又忙着照顧太太及向4歲「小
春雞」灌輸做哥哥的訊息。日前，諾
懿就跟「小春雞」為大腹便便的李潔
瑩準備入醫院時的「走佬袋」，吸取
上次執漏東西的教訓，今次特意為太
太準備了大量代言的有機奶粉、嬰兒
防敏濕紙巾、嬰兒潤膚露、包巾、嬰
兒潔膚浴露、授乳茶、保暖杯、天然
活泉水等，盡顯暖男丈夫的體貼。
諾懿與太太Nicole自「小春雞」出

世後，有共識要再度造人，雖然他一

直希望第二胎生女，可以湊成「好」
字，但第二胎仍是生仔，如今湊成
「孖」字也不錯，他說：「即將再做
爸爸，心情係開心嘅，因為無論工作
幾攰都好，只要返屋企見到佢哋就會
咩都忘記晒，咩都值得。」

首次陪生忙到一頭煙
不過他斬釘截鐵表示「兩個夠晒

數」：「我同太太認為兩個小朋友就
夠，再多個小朋友，會分唔到身，最緊
要佢哋兩個小朋友相親相愛，我湊峰峰
（小春雞）時，太太湊細佬，咁樣時間
會分配得好啲，雖然今次唔係生女，但
都唔會再追，家已經好完美。」
回顧之前跟太太入產房生「小春

雞」時，諾懿自嘲當時是新手爸爸，
表現十分狼狽，他謂：「上次始終第
一次做爸爸，好多嘢準備得唔夠好，
例如潤膚露、冇刺激性嘅沐浴露及濕
紙巾，都冇準備，搞到峰峰（小春
雞）有少少皮膚敏感，亦有少少爛Pat
Pat，而且峰峰嗰時亦有少少尿道炎，
我都唔識得處理，相信今次我會識得
處理，所以今次冇咁大壓力同咁緊
張，好期待小生命嘅出現，上次陪太
太入院生『小春雞』，一點也沒有享
受當中過程，印象中只記得忙到一頭
煙，今次會好好享受。」他續說：
「好多人問我今次會唔會剪臍帶，我
嘅答案係『唔會』，我雖然鍾意煮嘢
食，但係我都好怕見血淋淋嘅嘢。」

太太快分娩 偕子執「走佬袋」
黎諾懿怕血不敢剪臍帶

香港文匯報訊（記者 梁靜儀）譚
俊彥（Shaun）與朱晨麗（朱朱）前
晚於電視城為本周六（11日）舉行的
慈善籌款節目《歡樂滿東華2021》表
演項目進行排練，Shaun表示二人當
晚會合作表演跳舞及魔術，本來他提
出變走朱朱，可是她太重難成事。
Shaun繼之前在台慶表演跳舞後，
今次再表演跳舞，他笑說：「上次表
演跳舞尷尬完後，朱朱話只要自己唔
覺得尷尬，尷尬嘅就係別人，不過今
次有好多舞蹈員，加上朱朱跳舞又
叻，應該冇問題，我又會表演玩火，
有一定危險性，我有兩個拍檔會食
火，我就變走啲火，（會唔會變走朱
朱？）我有提出過，不過佢太重搞唔
掂。」Shaun表示以前都有接觸過魔
術，在屋企練習時，小朋友睇到第
4、5次之後就笑會說：「Daddy我知
道係點變。」

朱朱生日照排練
朱朱表示之前跟Shaun曾在劇集中
曾一齊跳舞，有一定默契。今次朱朱
的表演之前是未有藝人做過，加上有
一定難度，她都擔心會有失誤，所以
感到有壓力，她說：「當日收到通知
要做嘅時候都好大壓力，我唔係專業
人士，佢哋咁睇得起我，就當係挑

戰，我連生日都掛住練習，有好多朋
友約我食飯，我都話唔得，要講聲唔
好意思。（完全無慶祝？）生日之前
有少少慶祝，唔係所有朋友都一齊，
之後再補祝。」問到緋聞男友何廣沛
可有送上生日禮物？她笑說：「你哋
問返佢。（有冇其他異性約你？）排
緊隊，男女都有。」
Shaun被問到近日頻頻曝光，是否

為爭視帝造勢？他否認道：「咁啱有
工作安排，我好少推工作，有工作就
做，之前做完《男神廚房》，再做埋
東華就可以休息，聖誕終於可以陪小
朋友。」問到朱朱會否投Shaun一票
時，她說：「當然要投阿Shaun，佢
係我第一部擔正做主角劇集《特技
人》嘅男主角。」

香港文匯報訊
（記者 文芬）據
韓國媒體昨日報
道，BigBang成員
太陽的妻子閔孝琳
已順利誕下「太陽
的後裔」，並且是
一名男孩，讓太陽
成為BigBang隊中
首位人夫兼人父。
太陽所屬事務所YG娛樂隨即發表聲明，承

認閔孝琳日前誕下兒子的喜訊。據悉，太陽與
閔孝琳因合作MV而擦出愛火，二人於2018年
2月舉行婚禮。

香港文匯報訊（記者 文芬）昨日是余文樂（樂仔）與台灣皮
帶大王千金王棠云結婚4周年。前晚（5日）余文樂率先在社交
平台上分享了和妻子王棠云的結婚照和當年的求婚畫面，並配文
表白王棠云：「HAPPY ANNIVERSARY！」
這批相片當中，首次曝光了樂仔向太太求婚的畫面。地點在沙

灘上，兩人正在吃浪漫的燭光晚餐，只見樂仔身穿白色背心短褲
拖鞋，單膝跪地作出求婚樣，並為妻子戴上手織草戒，一切以真
誠為重，率真無比。

慶祝結婚四周年
余文樂晒求婚照

●黎諾懿一家正積極準備迎接新成員。

▲ 余文樂求婚
沒 有 準 備 鑽
戒。

◀ 余文樂率真
求婚，打動王
棠云。

●閔孝琳為老公誕下「太
陽的後裔」。

●● 譚俊彥與朱晨麗為譚俊彥與朱晨麗為「「俊男俊男
麗人變變變麗人變變變」」項目排練項目排練。。

● Patrick正積極籌備第二批NFT
作品。

● 張敬軒今次
會有專業團隊照顧
其聲帶健康。

● 張敬軒
愛 犬「 妹
妹」早前離
世。

●●張敬軒跨年騷反應熱烈張敬軒跨年騷反應熱烈，，一再加場一再加場。。

●● 張敬軒張敬軒
透露自己對透露自己對
着手機好易着手機好易
玩到天光玩到天光。。

香港文匯報訊 NFT（非同質化代
幣）在全球掀起熱潮，太極樂隊主
音雷有輝（Patrick）日前首度推出
個人NFT系列，從Patrick38年音樂
生涯中精選了38件收藏品及作品鑄
造成NFT，當中包括於演唱會曾使
用的Shure SM58咪高峰、太極樂
隊周年演唱會表演服及動態影像
等，透過NFT世界將本地搖滾音樂
精神薪火相傳。
Patrick首批NFT作品於2021年12

月3日以底價0.0038以太幣（ETH）
公開拍賣，開售後5分鐘內已快速售
罄，部分作品價格被擁有者推高至78
倍至210倍（價格相等約10,324至
27,530港元）。Patrick得知喜訊後隨
即表示︰「這次驕人成績令人鼓舞，
今次絕對是為香港藝文界及收藏家注
入一支強心針。」


